Հ Ի Մ Ն Ա Վ Ո Ր Ո Ւ Մ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՀՈՒԼԻՍԻ 17-Ի N 766-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

1. Անհրաժեշտությունը և նպատակը
«Հայաստանի Հարապետության նախագահի վարձատրության, սպասարկման և անվտանգության ապահովման մասին» ՀՀ օրենքի և ՀՀ կառավարության 2008 թվականի հուլիսի 17-ի N 766-Ա որոշման հիմքով, Էրեբունի-Պլազա» ՍՊԸ-ի և Հայաստանի Հանրապետության միջև 13.08.2008թ.-ին կնքվել է 374.1 քմ ընդհանուր մակերեսով տարածքի ենթավարձակալության պայմանագիր: Նշված տարածքը և 17 586 280 ՀՀ դրամ սկզբնական արժեքով գրասենյակային գույքը մինչև 13.08.2023թ. ժամկետով անհատույց օգտագործման է հանձնվել ՀՀ պաշտոնաթող նախագահ Ռոբերտ Քոչարյանին: Միաժամանակ, տարածքի վարձակալության համար յուրաքանչյուր տարի ՀՀ պետական բյուջեով ՀՀ ՏԿԵՆ պետական գույքի կառավարման կոմիտեին հատկացվել է 2000,0 հազ. դրամ:
Կոմիտեն տարածքի վարձատու Էրեբունի-Պլազա» ՍՊԸ-ի հետ ձեռք է բերել վերոնշյալ տարածքի վարձակալության պայմանագրի գործողության ժամկետը ևս հինգ տարով և նույն պայմաններով երկարաձգելու մասին գրավոր համաձայնություն:
ՈՒստի, ի կատարումն ՀՀ վարչապետի աշխատակազմի ղեկավարի 07.04.2023թ. տրված թիվ № 02/16.3/11818-2023 հանձնարարականի,  անհրաժեշտություն է առաջացել մշակելու և շրջանառության մեջ դնելու «Հայաստանի Հանրապետության կառավարության 2008 թվականի հուլիսի 17-ի N 766-Ա որոշման մեջ փոփոխություններ կատարելու մասին» Հայասատանի Հանրապետության կառավարության որոշման նախագիծը:

2. Ներկա վիճակը և առկա խնդիրները
      «Հայաստանի Հարապետության նախագահի վարձատրության, սպասարկման և անվտանգության ապահովման մասին» ՀՀ օրենքի և ՀՀ կառավարության 2008 թվականի հուլիսի 17-ի N 766-Ա որոշման հիմքով Հայաստանի Հանրապետության պաշտոնաթող նախագահ Ռոբերտ Քոչարյանի գրասենյակը 2008 թվականի օգոստոսի 14-ից զբաղեցնում է Երևան քաղաքի Վ. Սարգսյան 26/1 հասցեում գտնվող շենքի 6-րդ հարկից 374.1 քառ.մետր մակերեսով տարածքը և շահագործում է անհատույց օգտագործման իրավունքով հատկացված գրասենյակային գույքը, սակայն սույն թվականի օգոստոսի 13-ին լրանում է կնքված պայմանագրերի գործողության ժամկետները: 
Վերոնշյալ տարածքի վարձակալության նպատակով 2023 թվականի ՀՀ պետական բյուջեով Կոմիտեին հատկացվել է 2000,0 հազ. դրամ, ուստի նշված ֆինանսական տարվա կտրվածքով ՀՀ պետական բյուջեից լրացուցիչ ֆինանսավորման անհրաժեշտություն առկա չէ: 
         «Պաշտոնատար անձանց գործունեության ապահովման, սպասարկման և սոցիալական երաշխիքների մասին» Հայաստանի Հանրապետության օրենքի 7.3 հոդվածի 1-ին մասի պահանջների  կատարումը ապահովելու նպատակով, առաջարկվում է Հայաստանի Հանրապետության կառավարության 2008 թվականի հուլիսի 17-ի N 766-Ա որոշման մեջ կատարել ժամկետների համապատասխան փոփոխություններ:
Ներկա պահին անհրաժեշտություն է առաջացել կատարելու փոփոխություն Որոշման մեջ՝ տարածքով և գույքով ապահովելու և համապատասխանաբար կնքված պայմանագրերի ժամկետները երկարաձգելու ևս 5 տարով:

3. Առկա խնդիրների առաջարկվող լուծումները

Առկա խնդիրների լուծման նպատակով ներկայացվող որոշման նախագծով առաջարկվում է տարածքի վարձակալության և գույքի անհատույց օգտագործման պայմանագրերի ժամկետները երկարաձգել ևս 5 տարով՝ ժամկետի փոփոխության վերաբերյալ  կնքելով համապատասխան համաձայնագրեր:
ՀՀ վարչապետի աշխատակազմի ղեկավարի 07.04.2023թ. տրված թիվ № 02/16.3/11818-2023 հանձնարարականով հանձնարարվել է 22–օրյա ժամկետում ՀՀ կառավարություն ներկայացնել համապատասխան առաջարկություն, որի կապակցությամբ Կոմիտեն ստանալով վարձատուի գրավոր համաձայնությունը, շրջանառում է ՀՀ կառավարության որոշման նախագիծը: 

4. Նախագծի մշակման գործընթացում ներգրավված
ինստիտուտները և անձիք

«Հայաստանի Հանրապետության կառավարության 2008 թվականի հուլիսի 17-ի N 766-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը մշակվել է ՀՀ ՏԿԵՆ պետական գույքի կառավարման կոմիտեի կողմից:

5.  Ակնկալվող արդյունքը

Հայաստանի Հանրապետության կառավարության որոշման նախագծի ընդունմամբ կլուծվի Հայաստանի Հանրապետության պաշտոնաթող նախագահ Ռոբերտ Քոչարյանին կահավորված գրասենյակային տարածքով ևս հինգ տարով ապահովելու հարցը՝ պայմանագրերի գործողության ժամկետները երկարաձգելով մինչև 2028 թվականի օգոստոսի 13-ը:
   

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.

«Հայաստանի Հանրապետության կառավարության 2008 թվականի հուլիսի 17-ի N 766-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունումը ՀՀ պետական բյուջեից լրացուցիչ ֆինանսավորման անհրաժեշտություն չի առաջացնի: 

7. Կապը ռազմավարական փաստաթղթերի հետ Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

«Հայաստանի Հանրապետության կառավարության 2008 թվականի հուլիսի 17-ի N 766-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը կապ չունի ՀՀ կառավարության 2021-2026թթ. Ծրագրի հետ:

